
BOSANSKO - HERCEGOVAČKO UDRUŽENJE ZA
    TELEKOMUNIKACIJE
           SARAJEVO
S T A T U T

Bosanskohercegovačkog udruženja telekomunikacija Sarajevo 
(Prečišćen tekst)
Sarajevo, oktobar,  2006. godine
Na osnovu člana 14 Zakona o udruženjima i fondacijama (Službene novine Federacije broj 45/02) i člana 18 Statuta Bosanskohercegovačkog udruženja telekomunikacija, a u vezi sa usvajanjem Statuta o izmjenama i dopunama Statuta Bosanskohercegovačkog udruženja telekomunikacija usvojenim na sjednicama Skupštine Bosanskohercegovačkog udruženja telekomunikacija od 17. 05. 2003. god i 19. 04. 2005.god., Skupštna Bosanskohercegovačkog udruženja telekomunikacija na svojoj sjednici od 9. 11.2006.god usvojila je:
STATUT

Bosanskohercegovačkog udruženja  telekomunikacija

(Prečišćeni tekst)
I – OSNOVNE ODREDBE




Član 1.

Bosanskohercegovačko udruženje telekomunikacija (u daljem tekstu  ”BH - TEL”) je jedinstveno samostalno nestranačko i interesno udruženje građana stručnjaka iz oblasti telekomunikacija.

Cilj rada udruženja je ostvarivanje osobnih, zajedničkih potreba i interesa iz oblasti struke, kroz: naučno - istraživački rad i stručnog uzdizanja na domaćem i međunarodnom planu iz oblasti telekomunikacija.

Član 2.

Skraćeni naziv Bosanskohercegovačkog udruženja telekomunikacija je BH-TEL.

Sjedište udruženja “BH - TEL” je u Sarajevu, u ulici Zmaja od Bosne br. 88 i ima status pravnog lica.

Naziv udruženja na engleskom jeziku je:

“ BH – TEL”  (Bosnia Herzegovina – Telecommunications).

Član 3.

Rad udruženja je javan i transparentan.

Sam način rada i djelovanja uređuje je ovim Statutom i Poslovnikom o radu.

Udruženje djeluje na području Federacije Bosne i Hercegovine i šire, u skladu sa zakonom
Član 4.

"BH - TEL" je strukovno udruženje (članstvo), koje ostvaruje saradnju sa drugim domaćim i međunarodnim organizacijama u skladu sa svojim i njihovim Statutom i zakonom.
Udruženje “BH - TEL” može biti član i drugih srodnih organizacija u zemlji i inostranstvu.

Član 5.

Amblem “ BH-TEL “ biće simbolično predstavljen logotipom u lijevom dijelu memoranduma. Organizacija ima svoj pečat okruglog oblika, promjera 3 cm.

Unutar kruga u centru je logo i kružno ispisan natpis: “ BH - TEL ”.

Član 6.

“ BH - TEL ” predstavlja i zastupa Predsjednik udruženja i dva zamjenika  Predsjednika  udruženja.

II - CILJEVI I ZADACI UDRUŽENJA
Član 7.

Metode rada, zadaci i ciljevi “ BH - TEL “ su naročito posvećeni razvoju i razmjeni tehničkih znanja,  informacija  i  iskustava,  inicijativa  za  proučavanje  problematike  od  interesa  za razvoj sistema telekomunikacija u Bosni i Hercegovini.

Za postizanje svojih zadataka i ciljeva  “BH - TEL” prati i uređuje razvoj u pojedinim užim područjima svog rada.

U metodi rada udruženja zadaci se mogu realizovati i formirati, kroz:

· organizacione  skupove,  savjetovanja,  simpozije,  kolokvije,  seminare,  predavanja  i sjećanja na istaknute stručnjake i znanstvene istraživače i drugo,
· sudjelovanje u radu međunarodnih konferencija, njenih organa i radnih tijela u svojstvu gosta ili redovnog člana, a  informacije koje u tom radu dobije stavlja na raspolaganje svojim članovima,
· uspostavlja saradnju sa VLADOM, operatorima i firmama, asocijacijama i pojedincima, koji su zainteresovani za program rada, kojim se bavi “BH-TEL”,
· razvija i unapređuje sistem informisanja  putem  vlastite WEB stranice, izdaje stručnu reviju Telekomunikacije, GLASNIK i INFORMATOR (po potrebi),
· vrši razmjenu informacija putem biblioteke, zbornika radova, objavljivanjem materijala i prenosa informacija sa svojih manifestacija, kontaktira putem: telefona/faxa, Interneta, TV i novina, letka,
· izdaje i pomaže znanstvene i stručne publikacije iz svog domena rada,
· osigurava finansijska sredstva potrebna za svoj rad,
· podstiče i sudjeluje u stručnom uzdizanju i osposobljavanju svojih članova.

III - ČLANSTVO

Član 8.

Članovi  “ BH – TEL ”-a mogu biti svi oni koji su zainteresovani i spremni aktivno raditi na ostvarenju programskih zadataka i ciljeva  “ BH – TEL ” navedenih u zakonu ovog Statuta i Programu rada udruženja.

Postoje tri vrste članova:

· individualni (pojedinačni) članovi,
· kolektivni članovi (pravna lica),
· dopisni i počasni članovi.

Član 9.

Pristup udruženju je pristupnica, a za kolektivne članove, može se potpisati ugovor. Članovi plaćaju godišnju članarinu, čiju visinu određuje Upravni odbor  “BH - TEL”-a. Član koji ne plaća članarinu dvije godine, gubi pravo članstva u udruženju “BH - TEL”-u.

Član 10.

Članovi “BH -TEL”-a, imaju osnovna prava:

· da aktivno sudjeluju u radu svih manifestacija “BH-TEL”-a,
· da  pokreću inicijativu od interesa za razvoj telekomunikacija putem “BH-TEL”-a,
· da budu informisani putem “BH-TEL”-a o razvoju telekomunikacija, kod nas i u svijetu.

Osim toga prava pojedinačnih članova udruženja su:

· da mogu birati i biti birani u organe “BH-TEL”-a,

· da mogu biti članovi pojedinih formiranih Tehničkih komiteta
· da mogu da sudjeluju u radu formiranih Studijskih i Radnih grupa,
· da budu potpuno informisani o radu udruženja.


IV - ORGANI BH-TEL- a

Član 11.

Organi u “BH-TEL”-u su:

Skupština, Upravni odbor, Nadzorni odbor, Sud časti, Predsjednik i Sekretar.

a) Skupština
Član 12.

Skupština je najviši organ upravljanja u “BH-TEL”-u.

Članovi Skupštine su svi pojedinačni članovi “BH-TEL”-a, koji su izvršili svoje članske obaveze, prema “BH-TEL”-u.

Kolektivni članovi imenuju svog predstavnika i njegovog zamjenika na način i pod uslovima definisanim u ugovoru o članstvu u “BH-TEL”-u.

Član 13.

Upravni odbor je dužno sazvati sjednicu Skupštine na zahtjev predlagača iz  člana 15. u roku od 30 dana, nakon primljenog zahtjeva.

Ako Upravi obor ne sazove sjednicu Skupštine u roku iz stav 1. ovog člana, mogu ga sazvati predlagači.

U slučaju sazivanja skupštine, prema odredbi stava 2. ovog  člana, predlagači su dužni pripremiti i dnevni red sjednice, te potrebne materijale, koji  će biti predmet razmatranja na  sjednici.  U  nemogućnosti  sazivanja  Skupštine  zbog  objektivnih  okolnosti,  funkciju Skupštine  preuzeće  Upravni odbor.  Kada Upravni odbor  donosi  odluke  iz  Nadležnosti Skupštine, dužno je da ih podnese na verifikaciju na prvoj narednoj sjednici Skupštine, kad se steknu uslovi za njeno održavanje.

Član 14.

Redovna sjednica Skupštine održava se najmanje jednom godišnje.

Osim redovnih mogu se održat: vanredne, tematske i svečane sjednice.

Član 15.

Skupština saziva Upravni odbor na vlastitu inicijativu ili na zahtjev najmanje trećine

članova Skupštine ili Nadzornog odbora.

Član 16.

Poziv na redovnu sjednicu Skupštine upućuje se najmanje 7(sedam) dana prije njenog održavanja.

Član 17.

Za rad: Skupštine, Upravnog odbora, Nadzornog odbora i Suda časti, potrebna je prisutnost nadpolovične većine prisutnih članova “ BH-TEL “.

Pravovaljane odluke donose se natpolovičnom većinom prisutnih glasova Skupštine. Izuzetno od odredbi stava 2. ovog člana, Statut se usvaja većinom glasova svih članova Skupštine. Glasanje se obavlja javno, osim ako najmanje trećina prisutnih ne zatraži tajno glasanje.

Član 18.

Nadležnosti Skupštine su:

· donosi Statut, izmjene i dopune Statuta i druge akte određene Statutom,
· daje saglasnost na pravne radnje poduzete u postupku osnivanja udruženja,
· bira i opoziva članove Upravnog odbora i lica ovlaštenih za zastupanje i predstavljanje udruženja,
· usvaja izvještaje koje je pripremio Upravni odbor ili lica ovlaštenih za zastupanje i predstavljanje,
· odlučuje o udruživanju u saveze, pripajanje, razdvajanje, transformaciju, prestanak rada i drugim statusnim promjenama udruženja,

· bira i opoziva Predsjednika, dva zamjenika Predsjednika, članove Nadzornog odbora i Suda časti,
· donosi Poslovnik o svom radu i
· odlučuje i o drugim pitanjima koji nisu u nadležnosti drugih organa udruženja.

b) Upravni odbor

Član 19.

Upravni odbor je izvršni organ Skupštine, koji upravlja “BH-TEL”-om između zasijedanja

Skupštine.

Upravni odbor broji: 11 (jedanaest) članova.

Mandat članova Upravnog odbora traje 4 (četiri) godine.

Članovi Upravnog odbora mogu biti ponovo birani ili ranije promijenjeni na Skupštini.

Član 20.

Upravni odbor čine:

· Predsjednik,
· dva zamjenika Predsjednika,
· osam članova Skupštine.

Član 21.

Članovi  Upravnog odbora odgovorni su za svoj rad i rad Upravnog odbora, Skupštini.

Članovi Upravnog odbora imaju pravo na naknadu za svoj rad.

Pravilnik o visini naknade iz predhodnog stava ovog člana donosi Upravni odbor.

Član 22.

U slučaju kad Upravni odbor, Nadzorni odbor ili Sud časti ili njihov Predsjednik ili član ne obavlja u cijelosti svoje dužnosti predviđene Statutom ili drugim aktima i odlukama organa BH-TEL-a, može biti opozvan.

Postupak opoziva je isti kao i kod izbora.

Član 23

Nadležnosti Upravnog odbora su:
· priprema sjednice Skupštine,
· priprema i predlaže nacrte Statuta i drugih akata, koje donosi Skupština,
· provodi politiku, zaključke i druge odluke koje je usvojila Skupština,
· upravlja imovinom udruženja,
· podnosi godišnje ili periodične izvještaje o svom radu Skupšini na usvajanje,
· donosi odluku o dodjeli javnih priznanja,
· odlučuje o zajedničkoj problematici u vezi nastupa na stručnim savjetovanjima u zemlji i inostranstvu,
· imenuje u razrješava sekretara "BH-TEL"-a,
· imenuje i razrješava predstavnika "BH-TEL"-a u državnim tijelima i organima, te organizacijama sa kojima sarađuje,
· odlučuje o drugim pitanjima utvrđenim ovim Statutom i obavlja druge poslove upravljanja "BH-TEL", koje ne spadaju u nadležnost Skupšine.
c) Nadzorni odbor

Član 24.

Članove Nadzornog odbora bira Skupština iz reda članova “BH-TEL”-a. Nadzorni odbor ima 3 (tri) člana.

Nadzorni odbor radi u sjednicama, koje se sazivaju prema potrebi. Sjednice odbora saziva i njime predsjedava Predsjednik Odbora, koga iz svojih redova biraju članovi Odbora.

Mandat Nadzornog odbora traje 4(četiri) godine.

Član 25.

Nadzorni odbor  obavlja slijedeće poslove:
-    prati provođenje Statuta i drugih opštih akata

-    analizira provođenje Odluka, zaključaka i smjernica Skupštine,Upravnog odbora stalnih   radnih tijela,

-    kontroliše finansijsko i materijalno poslovanje te korištenje i raspolaganje sredstvima.
Član 26.

Nadzorni odbor izvještava Skupštinu i Upravni odbor o svom radu i predlaže poduzimanje odgovarajućih mjera.

Članovi Nadzornog odbora imaju pravo na naknadu za svoj rad, u skladu sa Odlukom

Upravnog odbora.

Nadzorni odbor donosi Poslovnik o svom radu.

d) Sud časti

Član 27.

Sud časti sastoji se od tri člana koji bira Skupština iz reda članova BH-TEL-a čiji mandat traje 4 (četiri) godine.

Predsjednika Suda časti biraju članovi suda iz svojih redova na prvoj sjednici.

Sud  časti  pokreće  i  rješava  nastale  sporove  i  druge  slučajeve  koje  uzrokuju  članovi klupskih tijela i obavljaju svoje dužnosti u BH-TEL-u, te odlučuje o žalbama  članova protiv Odluke o isključenju.

Sud časti donosi Poslovnik o svom radu.

e) Predsjednik
Član 28.

Predsjednik i 2 (dva) zamjenika Predsjednika, bira Skupština iz reda  članova Skupštine. Predsjednik presjedava Skupštinom i predsjednik je Upravnog odbora .

Predsjednik se bira na mandat od 4(četiri) godine i može biti ponovo biran.

U slučaju spriječenosti ili odsutnosti, Predsjednika zamjenjuje zamjenik predsjednika, kojeg on ovlasti.

Član 29.

Prava i dužnosti Predsjednika su da:
· predstavljai zastupa “ BH-TEL “ u zemlji i inostranstvu,
· brine  o  pripremi  sjednica  Skupštine  i  Upravnog odbora  u  saradnji  sa  Sekretarom  “BH-TEL”-a,
· potpisuje odluke, opće akte i druge akte koje donose Skupština i Upravni odbor,
· donosi  u  dogovoru  sa  sekretarom  odluke
o  službenim  putovanjima  u  zemlji  i inostranstvu za lica koja nisu u radnom odnosu sa “BH-TEL”-om,
· obavlja i druge poslove u skladu sa propisima i ovim statutom.

f) Sekretar
Član 30.

“BH-TEL” ima Sekretara i sekretarijat, koji je istovremeno i poslovodni organ udruženja. Sekretara  imenuje  Upravni odbor,  koji  ima  visoku  stručnu  spemu  i  radno  iskustvo  u trajanju od 3 (tri) godine.

Sekretar se imenuje na period od 4(četiri) godine i može biti ponovo imenovan. Upravni odbor može  razriješiti  sekretara  i  prije  isteka  vremena  na  koje  je  imenovan, ako utvrdi da ne izvršava zadatke utvrđene ovim Statutom i drugim općim aktima.

Član 31.

Sekretar je lice sa posebnim pravima, ovlašćenjima i odgovornostima predviđenim ovim

Statutom.

Sekretara u slučaju njegove odsutnosti zamjenjuje lice iz Sekretarijata, koje on ovlasti. Sekretar ima pravo na naknadu, a visinu i status određuje Upravni odbor.

Prava i dužnosti Sekretara su:

· predlaže i odgovoran je za realizaciju programa rada BH-TEL-a,
· izvršava odluke, zaključke i druge akte organa BH-TEL-a,
· naredbodavac  je  za  izvršenje  finansijskog  plana  BH-TEL-a  i  za  korištenje  drugih sredstava u sklopu datih mu ovlaštenja,
· odgovoran je za pripreme sjednice skupštine,Upravnog odbora i Nadzornog  odbora,
·  utvrđuje prijedloge općih akata BH-TEL-a, izuzev Statuta

· zastupa BH-TEL i opdgovoran je za zakonitost rada BH-TEL-a i obavlja druge poslove i zadatke utvrđene ovim Statutom i drugim općim aktima BH-TEL-a.
· predlaže Upravnom odboru formiranje Sekretarijata udruženja

·  drugi poslovi koje treba uraditi za uspješan rad “BH-TEL“-a.

V - STRUČNE SLUŽBE  “ BH-TEL”- a

Član 32.

Stručne, materijalno - finansijske i administrativno - tehničke službe i njima slične poslove obavljaju članovi “BH-TEL”-a.

Organizacija i način obavljanja  poslova i zadataka kao i potreban broj stalnih uposlenika, utvrdiće se posebnim općim aktom.

Izuzetno, Upravni odbor može djelimično ili u cjelosti povjeriti obavljanje stručnih poslova drugim preduzećima ili ustanovama.

VI - IMOVINA I SREDSTVA

Član 33.

Imovinu “BH-TEL”-a  čine pokretne i nepokretne stvari,  gotovinska sredstva, hartije od vrijednosti i imovinska prava.

Imovinom “BH-TEL”-a upravljaju organi “BH-TEL”-a, koji su odgovorni za njeno korišćenje i raspolaganje.

Imovina “BH-TEL”-a služi i koristi se za efikasnije ostvarivanje njegovih programskih ciljeva i radnih zadataka. Nakon završene poslovne godine vrši se popis imovine i materijano- finansijskog stanja u “BH-TEL”.

Član 34. 

Sredstva “BH-TEL” za ostvarivanje svojih programskih ciljeva i zadataka, može da stiču iz:

· članarine članova "BH-TEL"-a,
· dobrovoljni prilozi fizičkih i pravnih lica,
· sredstava dodjeljenih iz budžeta,
· prihodi od kamata, dividendi, dobiti od kapitala, zakupnine, honorara i sličnih izvora pasivnih prihoda,
· prihodi stečeni obavljanjem privredne djelatnosti,
· pružanjem naučnih usluga intelektualnog vlasništva, recenzije i stručnih mišljenja,
· prodajom stručnih publikacija i časopisa, zbornika, knjiga i CD-a,
· ostalih prihoda u skladu sa zakonom.

Član 35.

Finansijskim  planom  se  planiraju  ukupna  sredstva  za  ostvarivanje  programskih  ciljeva i zadataka.

Član 36.

“BH-TEL” vodi materijalno-finansijsko poslovanje prema važećim propisima o finansijskom

 poslovanju.

Materijalno - finansijsko poslovanje  i evidencija o sredstvima utvrđuje se općim aktom.

VII - TEHNIČKI KOMITETI

Član 37.

Tehnički komiteti (TK) su osnovni organizacioni oblici “BH-TEL”-a, proučavaju problematiku određenih područja u telekomunikacijama.

Osnivaju se i ukidaju po potrebi, od strane Upravnog odbora.

Član 38.

Tehničke komitete sačinjavaju izabrani članovi “BH-TEL”-a.

U  radu  komiteta  mogu  ravnopravno  sudjelovati  i  drugi  priznati  stručnjaci  i  znanstveni radnici  koji  rade  u  određenom  području  rada,  koji  su  spremni  svojim  sudjelovanjem doprinositi radu Tehničkih komiteta.

Rad i aktivnost  članova “BH-TEL”-a i ostalih znanstvenih i stručnih radnika u Tehničkim komitetima je dobrovoljan.

Član 39.

Svaki Tehnički komitet ima Predsjednika, zamjenika i sekretara i bira se između svojih

članova.

Mandat Predsjednika, zamjenika i sekretara traje četiri godine.

Tehnički komiteti za stručna savjetovanja i simpozije bira stručne izvjestioce, koji podnose izvještaj o referatima, koordiniraju diskusiju i predlažu zaključke i preferencijalne teme.

Član 40.

Tehnički komiteti održavaju svoje sastanke prema potrebi, ali najmanje dva puta godišnje, a po potrebi može se održati i zajednički sastanak dva ili više srodnih komiteta.

Tehnički komitet podnose izvještaj o svom radu Upravnog odbora “BH-TEL”-a.

Član 41.

Tehnički komitet radi efikasnijeg rada osniva privremene ili trajne radne grupe, koje obrađuju specifičnu problematiku iz djelatnosti tog Tehničkog komiteta.

Po potrebi mogu se formirati i zajedničke radne grupe od članova Tehničkih komiteta.

Član 42.

Pojedini  Tehnički  komiteti  ili  više  komiteta  zajedno  mogu  organizirati  Savjetovanja, simpozije,  kolokvije, konsultacije, kurseve, predavanja i sl. iz domena svog rada.

Vrijeme održavanja tih manifestacija koordinira Upravni odbor “BH-TEL”-a.

Sve te manifestacije, mogu se održati i zajednički s komitetima i institutima drugih zemalja.

VII - SAVJETOVANJA

Član 43.

Savjetovanje “BH-TEL”-a održava se prema potrebi, a u pravilu svake druge godine. Savjetovanje se odvija u skladu sa Pravilnikom o radu savjetovanja koji donosi Upravni odbor.

Savjetovanje se mogu održavati u saradnji sa srodnim fakutetima i sa organizacionim komitetima i institutima drugih zemalja.

VIII - INFORMISANJE

Član 44.

Članovi  “BH-TEL”-a,  trebaju  biti  na  vrijeme  informisani  o  svim  značajnim  pitanjima  iz djelatnosti “BH-TEL”-a i drugim organizacijom pitanjema, na bazi  odluke Upravnog odbora i Nadzornog odbora.

IX - SARADNJA SA OSTALIM ORGANlZACIJAMA

Član 45.

“BH–TEL”  udruženje  ostvaruje članstvo  ili  ostale  vidove  saradnje  i  sa  drugim 
naučno - stručnim tijelima i drugim sličnim organizacijama.

X - ZAVRŠENE ODREDBE

Član 46.

Odredbe ovog Statuta stupaju na snagu danom usvajanja od kada će se i primjenjivati.
Sarajevo, oktobar, 2006.godine                          PREDSJEDNIK SKUPŠTINE  “ BH-TEL”

                                                                              prof. dr Dragoljub Milatović,dipl. el. ing.

